
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎԱԾ ՉԱՓՄԱՆ ՄԻՋՈՑՆԵՐԻ ՎԵՐԱԲԵՐՅԱԼ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՉԱՓԱԳԻՏՈՒԹՅԱՆ ԼԻԱԶՈՐ ՄԱՐՄՆԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N1341-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով «Չափումների միասնականության ապահովման մասին» Հայաստանի Հանրապետության օրենքի 18-րդ հոդվածը՝ Հայաստանի Հանրապետության կառավարությունը որոշում է.

1. Հաստատել Հայաստանի Հանրապետության տարածք ներմուծված չափման միջոցների վերաբերյալ մաքսային մարմինների կողմից չափագիտության լիազոր մարմնին տեղեկատվություն տրամադրելու կարգը՝ համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 2012 թվականի հոկտեմբերի 25-ի «Հայաստանի Հանրապետության տարածք ներմուծված չափման միջոցների և չափածրարված արտադրանքի վերաբերյալ մաքսային մարմինների կողմից չափագիտության լիազոր մարմնին տեղեկատվություն տրամադրելու կարգը հաստատելու և 2009 թվականի հունիսի 26-ի N 727-Ա որոշումն ուժը կորցրած ճանաչելու մասին» N1341-Ն որոշումը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

Հավելված

ՀՀ կառավարության 201_ թվականի

_________     ___ի 

N_____ -Ն որոշման

ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎԱԾ ՉԱՓՄԱՆ ՄԻՋՈՑՆԵՐԻ ՎԵՐԱԲԵՐՅԱԼ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՉԱՓԱԳԻՏՈՒԹՅԱՆ ԼԻԱԶՈՐ ՄԱՐՄՆԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ

1.Սույն կարգով կարգավորվում են Հայաստանի Հանրապետության տարածք ներմուծված չափման միջոցների վերաբերյալ մաքսային մարմինների կողմից չափագիտության լիազոր մարմնին տեղեկատվության տրամադրելու հետ կապված հարաբերությունները:

2. Մաքսային մարմինների կողմից Հայաստանի Հանրապետության էկոնոմիկայի նախարարությանը տրամադրվում է Հայաստանի Հանրապետության տարածք ներմուծված Եվրասիական տնտեսական միության արտաքին տնտեսական գործունեության ապրանքների միասնական անվանացանկի հետևյալ ծածկագրերով չափման միջոցների վերաբերյալ տեղեկատվություն.

	Սարքավորումներ՝ ապրանքները կշռելու համար (բացի 0,05 գ կամ ավելի զգայունություն ունեցող կշեռքներից), ներառյալ այն կշեռքները, որոնք սարքավորված են ապրանքի զանգվածը հաշվարկելու և վերահսկելու հարմարանքով և գործարկվում են կշռվող ապրանքի ծանրության ուժով, մանրակշռաքարեր՝ բոլոր տեսակի կշեռքների համար

Բարդ օպտիկական մանրադիտակներ՝ ներառյալ միկրոլուսանկարահանումների, միկրոկինոնկարահանումների կամ միկրոպրոյեկտման մանրադիտակները 

Մանրադիտակներ՝ բացի օպտիկական մանրադիտակներից. դիֆրակցիոն ապարատներ 

Կողմնացույցներ՝ ուղղությունը որոշելու համար. նավիգացիոն սարքեր և գործիքներ.
Սարքեր և գործիքներ՝ գեոդեզիական կամ տեղագրական (ներառյալ՝ լուսանկարչա​չափականները), ջրագրական (հիդրոգրաֆիկական), օվկիանոսագրական, ջրաբանական (հիդրոլոգիական), օդերևութաբանական կամ երկրաֆիզիկական՝ բացի կողմնացույցներից, հեռաչափեր

Կշեռքներ՝ 0,05 գրամ կամ ավելի զգայունությամբ, մանրակշռաքարերով կամ առանց դրանց 

Գործիքներ՝ գծագրության, նշումների կամ մաթեմատիկական հաշվարկների համար (օրինակ` գծագրական մեքենաներ, պանտոգրաֆներ, անկյունաչափեր, գծագրական լրակազմեր, լոգարիթմական քանոններ, սկավառակային հաշվիչներ). ձեռքի գործիքներ՝ գծային չափեր կատարելու համար (օրինակ` չափիչ ձողեր ու չափերիզներ, միկրոմետրեր, չափակարկիններ)՝ տվյալ խմբում այլ տեղում չնշված կամ չներառված

Բժշկության, վիրաբուժության, ատամնաբու​ժության կամ անասնաբուժության մեջ օգտագործ​վող սարքեր և սարքվածքներ՝ ներառյալ սցինտիգրաֆիկական ապարատուրաները, էլեկտրաբժշկական այլ ապարատուրաներ և տեսողությունը հետազոտելու սարքեր.

-էլեկտրաախտորոշիչ ապարատուրա (ներառյալ՝ ֆունկցիոնալ ախտորոշման հետազոտությունների կամ ֆիզիոլոգիական պարամետրերի հսկման համար նախատեսված ապարատուրան)

Ապարատուրա՝ հիմնված ռենտգենյան, ալֆա, բետա և գամմա ճառագայթների օգտագործման վրա, բժշկական, վիրաբուժական, ատամնաբուժական կամ անասնաբուժական օգտագործման համար նախատեսված կամ չնախատեսված՝ ներառյալ ռենտգենագրական կամ ռադիոթերապևտիկ հետազոտությունների համար ապարատուրաները, ռենտգենյան խողովակները և ռենտգենյան ճառագայթման այլ գեներատորները, բարձր լարման գեներատորները, վահանները և կառավարման վահանակները, էկրանները, սեղանները, բազկաթոռները և նույնանման այլ արտադրատեսակներ` հետազոտության կամ բուժման համար.
– ապարատուրա՝ հիմնված ռենտգենյան ճառագայթների օգտագործման վրա, բժշկական, վիրաբուժական, ատամնաբուժական կամ անասնաբուժական օգտագործման համար նախատեսված կամ չնախատեսված՝ ներառյալ ռենտգենագրական և ռադիոթերապևտիկ հետազոտությունների համար նախատեսված ապարատուրան
Մեքենաներ և սարքվածքներ նյութերի կարծրությունը, ամրությունը, սեղմվածությունը, առաձգականությունը կամ նյութերի այլ մեխանիկական հատկությունները փորձարկելու համար (օրինակ` մետաղների, փայտեղենի, մանածագործական նյութերի, թղթի, պլաստմասսայի)

Խտաչափեր և նույնանման սարքեր` հեղուկների մեջ ընկղմվելիս գործող, ջերմաչափեր, հրաչափեր, բարոմետրեր, խոնավաչափեր և խոնավաջերմա​չափեր՝ գրանցող սարքվածքով կամ առանց գրանցման սարքվածքի, և այդ սարքերի ցանկացած համակցությունը՝

 – ջերմաչափեր և հրաչափեր՝ այլ սարքերի չմիացված

Սարքեր և ապարատուրա՝ հեղուկների կամ գազի ծախսի, մակարդակի, ճնշման կամ այլ փոփոխական հատկանիշների չափման կամ հսկման համար (օրինակ` ծախսաչափեր, մակարդակի ցուցիչներ, ճնշաչափեր (մանոմետրեր), ջերմահոսաչափեր)՝ բացի 9014, 9015, 9028 և 9032 ապրանքային դիրքերում նշված սարքերից և ապարատուրայից 

Սարքերև ապարա ատուրա՝ ֆիզիկական կամ քիմիական անալիզի համար (օրինակ` բևեռաչափեր, բեկումաչափեր, սպեկտրաչափեր, գազա– կամ ծխաանալիզատորներ). սարքեր և ապարատուրա՝ մածուցիկության, ծակոտկենու​թյան, ընդարձակման, մակերեսային ձգունության չափման կամ հսկման համար և նույնանման սարքեր ու ապարատուրա. սարքեր և ապարա​տուրա՝ ջերմության, ձայնի կամ լույսի չափման կամ հսկման համար (ներառյալ՝ էքսպոնոմետրերը). Միկրոտոմներ

 Հաշվիչներ՝ գազի, հեղուկի կամ էլեկտրաէներ​գիայի մատակարարման կամ արտադրության՝ ներառյալ ստուգարկիչները
Հաշվիչներ` պտույտների թվի, արտադրանքի քանակի որոշման համար, սակահաշվիչներ (տաքսաչափեր), անցած հեռավորությունը մղոններով չափող սարքեր, քայլաչափեր և նույնանման սարքեր. արագաչափեր և պտուտաչափեր (տախոմետրեր)՝ բացի 9014 կամ 9015 ապրանքային դիրքում նշված սարքերից և գործիքներից, ստրոբոսկոպներ
Օսցիլոսկոպներ, սպեկտրաանալիզատորներ, այլ սարքեր և ապարատուրա` էլեկտրական մեծությունների չափման կամ հսկման համար՝ բացի 9028 ապրանքային դիրքում նշված չափիչ սարքերից. սարքեր և ապարատուրա` ալֆա, բետա, գամմա, ռենտգենյան, տիեզերական կամ այլ իոնացնող ճառագայթումները հայտնաբերելու կամ չափելու համար

Չափող կամ հսկիչ սարքեր, սարքվածքներ և մեքենաներ՝ տվյալ խմբում այլ տեղում չնշված կամ չներառված. պրոֆիլային պրոյեկտորներ

Սարքեր և սարքվածքներ` ավտոմատ կարգավորման կամ կառավարման համար
	8423

9011 (բացառությամբ՝ 9011 90- ից)

9012 (բացառությամբ՝ 9012 90- ից)

9014 (բացառությամբ՝ 9014 90 000 0- ից)

9015(բացառությամբ՝ 9015 90 000 0- ից)

9016 00 (բացառությամբ՝ 9016 00 900 0- ից)

9017 (բացառությամբ՝ 9017 90 000  ից)

9018 

9022 (բացառությամբ՝ 9022 90 000 0-ից)

9024 (բացառությամբ՝ 9024 90 000 0-ից)

9025 (բացառությամբ՝ 9025 90 000-ից)

9026(բացառությամբ՝ 9026 90 000-ից)

9027 (բացառությամբ՝ 9027 90 500 0 և 9027 90 800 0 -երից)

9028 (բացառությամբ՝ 9028 90-ից)

9029 (բացառությամբ՝ 9029 90 000-ից)

9030 (բացառությամբ՝ 9030 90 -ից)

9031 (բացառությամբ՝ 9031 90 -ից)

9032 (բացառությամբ՝ 9032 90 000-ից)




3. Տեղեկատվությունը տրամադրվում է յուրաքանչյուր ամսվա համար մինչև հաջորդող ամսվա 20-ը՝ էլեկտրոնային եղանակով և (կամ) թղթային կրիչով, համաձայն սույն կարգի ձևի:

Ձև 

Տեղեկատվություն

Հայաստանի Հանրապետության տարածք ներմուծված չափման միջոցների վերաբերյալ մաքսային մարմինների կողմից չափագիտության լիազոր մարմնին տրամադրվող

	Հ/հ


	Ապրանքի նկարագիրը
	Ապրանքի ծածկագիրն ըստ Եվրասիական տնտեսական միության արտաքին տնտեսական գործունեության միասնական ապրանքային անվանացանկի
	Արտադրանքի

քանակը
	Չ/Մ (չափման միավոր)

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ԱՇԽԱՏԱԿԱԶՄԻ ՂԵԿԱՎԱՐ-ՆԱԽԱՐԱՐ                                                       

                                                                                         ԴԱՎԻԹ ՀԱՐՈՒԹՅՈՒՆՅԱՆ

ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎԱԾ ՉԱՓՄԱՆ ՄԻՋՈՑՆԵՐԻ ՎԵՐԱԲԵՐՅԱԼ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՉԱՓԱԳԻՏՈՒԹՅԱՆ ԼԻԱԶՈՐ ՄԱՐՄՆԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ԵՎ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N1341-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Համաձայն «Մաքսային կարգավորման մասին» ՀՀ օրենքի հոդված 61-ի` արտաքին տնտեսական գործունեության մաքսասակագնային և ոչ սակագնային կարգավորման միջոցների կիրառման, ինչպես նաև մաքսային վիճակագրության վարման նպատակով Հայաստանի Հանրապետությունում կիրառվում է Եվրասիական տնտեսական միության հանձնաժողովի հաստատած` արտաքին տնտեսական գործունեության ապրանքային անվանացանկը (ԱՏԳ ԱԱ): 

Համաձայն «Չափումների միասնականության ապահովման մասին» ՀՀ օրենքում փոփոխություններ և լրացումներ կատարելու մասին» N 235-Ն ՀՀ օրենքի հոդված 9-ի` «Չափումների միասնականության ապահովման մասին» ՀՀ օրենքի 18-րդ հոդվածի վերնագրից և 1-ին մասից հանվել են «և չափածրարված արտադրանքի» բառերը, որով պայմանավորված անհրաժեշտություն է առաջացել ուժը կորցրած ճանաչել Հայաստանի Հանրապետության կառավարության 2012 թվականի հոկտեմբերի 25-ի «Հայաստանի Հանրապետության տարածք ներմուծված չափման միջոցների և չափածրարված արտադրանքի վերաբերյալ մաքսային մարմինների կողմից չափագիտության լիազոր մարմնին տեղեկատվության տրամադրելու կարգը հաստատելու և 2009 թվականի հունիսի 26-ի N 727-Ա որոշումն ուժը կորցրած ճանաչելու մասին» N1341-Ն որոշումը:

2. Ընթացիկ իրավիճակը և խնդիրները

Ներկայումս գործող ՀՀ կառավարության 2012 թվականի հոկտեմբերի 25-ի «Հայաստանի Հանրապետության տարածք ներմուծված չափման միջոցների և չափածրարված արտադրանքի վերաբերյալ մաքսային մարմինների կողմից չափագիտության լիազոր մարմնին տեղեկատվություն տրամադրելու կարգը հաստատելու և Հայաստանի Հանրապետության կառավարության 2009 թվականի հունիսի 26-ի N 727-Ա որոշումն ուժը կորցրած ճանաչելու մասին» N 1341-Ն որոշումը հնարավորություն չի տալիս ՀՀ ֆինանսների նախարարությանը համապատասխան տեղեկատվություն տրամադրել չափագիտության լիազոր մարմնին: 

3. Տվյալ բնագավառում իրականացվող քաղաքականությունը

Իրականացվող քաղաքականությունն ուղղված է չափագիտության լիազոր մարմնի արդյունավետ գործունեության ապահովման համար անհրաժեշտ տեղեկատվության տրամադրմանը: 

4. Կարգավորման նպատակը և բնույթը

Որոշման ընդունումը նպատակաուղղված է ՀՀ ֆինանսների նախարարության կողմից չափագիտության լիազոր մարմնին համապատասխան տեղեկատվության տրամադրման համար անհրաժեշտ իրավական հիմքերի ապահովմանը: 

5. Նախագծի մշակման գործընթացում ներգրավված ինստիտուտները և անձինք

ՀՀ էկոնոմիկայի նախարարության աշխատակազմի ստանդարտացման, չափագիտության և տեխնիկական կանոնակարգման վարչություն, չափագիտության ազգային ինստիտուտի աշխատակազմ:

6. Ակնկալվող արդյունքը

Որոշման ընդունումը կապահովի Հայաստանի Հանրապետության տարածք ներմուծված չափման միջոցների և չափածրարված արտադրանքի վերաբերյալ մաքսային մարմինների կողմից չափագիտության լիազոր մարմնին տեղեկատվության տրամադրումը:  

7. Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                            ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎԱԾ ՉԱՓՄԱՆ ՄԻՋՈՑՆԵՐԻ ՎԵՐԱԲԵՐՅԱԼ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՉԱՓԱԳԻՏՈՒԹՅԱՆ ԼԻԱԶՈՐ ՄԱՐՄՆԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ԵՎ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N1341-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                             ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎԱԾ ՉԱՓՄԱՆ ՄԻՋՈՑՆԵՐԻ ՎԵՐԱԲԵՐՅԱԼ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՉԱՓԱԳԻՏՈՒԹՅԱՆ ԼԻԱԶՈՐ ՄԱՐՄՆԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՀԱՍՏԱՏԵԼՈՒ ԵՎ 2012 ԹՎԱԿԱՆԻ ՀՈԿՏԵՄԲԵՐԻ 25-Ի N1341-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2012 թվականի հոկտեմբերի 25-ի N1341-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                           ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ 

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Հասարակությանը նախագծի վերաբերյալ իրազեկում չի պահանջվում:

2. Հասարակության մասնակցությունը նախագծմանը և/կամ քննարկումներին

Հասարակության մասնակցություն որոշման նախագծմանը և/կամ քննարկումներին չի նախատեսվում:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                            ԱՐԾՎԻԿ ՄԻՆԱՍՅԱՆ
ԱՄՓՈՓԱԹԵՐԹ
« Հայաստանի Հանրապետության տարածք ներմուծված չափման միջոցների վերաբերյալ մաքսային մարմինների կողմից չափագիտության լիազոր մարմնին տեղեկատվություն տրամադրելու կարգը հաստատելու և 2012 թվականի հոկտեմբերի 25-ի N1341-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ առողջապահության նախարարություն,

 թիվ ԱՄ/11.1/195-16, 14.01.2016թ.
	Առարկություններ և առաջարկություններ չկան 
	
	

	2.
	ՀՀ քաղաքաշինության նախարարություն,

թիվ 01/12.2/108-16, 15.01.2016թ.
	Առարկություններ և առաջարկություններ չկան
	
	

	3.
	ՀՀ տրանսպորտի և կապի նախարարություն
թիվ 01/16.1/259-16,

15.01.2016թ.
	Առարկություններ և առաջարկություններ չկան
	
	

	4.
	ՀՀ էներգետիկայի և բնական պաշարների նախարարություն,

թիվ 01/22.1/217-16,
20.01. 2016թ.
	 Առարկություններ և առաջարկություններ չկան
	
	

	5.
	ՀՀ ֆինանսների նախարարություն,

թիվ 01.1/3-2/1431-16, 

20.01. 2016թ.
	1. «Արտադրանքի անվանումը» բառերը փոխարինել «Ապրանքի նկարագիրը» բառերով
2. «Արտադրանքի արտաքին տնտեսական գործունեության ապրանքների միասնական անվանացանկի ծածկագիրը» բառերը փոխարինել «Ապրանքի ծածկագիրն ըստ Եվրասիական տնտեսական միության արտաքին տնտեսական գործունեության միասնական ապրանքային անվանացանկի» բառերով
3. «Արտադրանքի քանակը» սյունից հետո ավելացնել նոր սյուն՝ «Չ/Մ (չափման միավոր)» անվանմամբ
4. «Արտադրանք արտադրող (արտահանող) երկիրը» սյունը հանել, քանի որ արտադրանք արտադրող և արտահանող երկրները ոչ միշտ է, որ կարող են նույնը լինել
5. «Արտադրանք տեղափոխող անձի անունը, ազգանունը, գտնվելու (բնակվելու) վայրը» բառերը փոխարինել «Տնտեսվարող սուբյեկտի (ֆիզիկական անձի) անունը» բառերով և ավելացնել նոր սյուն` «Հասցե (կոնտակտային տվյալներ)» անվանմամբ
6. «Հարկ վճարողի հաշվառման համարը» բառերը փոխարինել «Հարկ վճարողի հաշվառման համարը (ֆիզիկական անձի անձնագրի համար)» բառերով
7. Աղյուսակից հետո տեղեկատվություն ներկայացնողի գտնվելու և գործունեության վայրի, հեռախոսահամարի, ինչպես նաև ղեկավարի պաշտոնի, անվան ազգանվան, ստորագրության վերաբերյալ տեղեկությունները հանել, քանի որ տեղեկատվությունը ներկայացվում է «Mulberry» համակարգով` էլեկտրոնային եղանակով որտեղ երևում են վերոնշյալ տվյալները
	Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է


	Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

	6.
	ՀՀ արդարադատության նախարարություն,

թիվ 01/14/1370-16

10.02.2016թ.
	1. Նախագիծը չի համապատասխանում Հայաստանի Հանրապետության Սահմանադրությանը, ինչպես նաև «Անձնական տվյալների պաշտպանության մասին» ՀՀ օրենքի պահանջներին: Այսպես՝ նախագծով նախատեսվում է Հայաստանի Հանրապետության տարածք ներմուծված չափման միջոցների վերաբերյալ մաքսային մարմինների կողմից չափագիտության լիազոր մարմնին տեղեկատվության տրամադրման հետ կապված հարաբերությունների կարգավորում, քանի որ համաձայն նախագծի ընդունման հիմնավորման առկա կարգավորումները հնարավորություն չեն տալիս ՀՀ ֆինանսների նախարարությանը համապատասխան տեղեկատվությունը տրամադրել չափագիտության լիազոր մարմնին: Նախագծով հաստատման է ներկայացված  Հայաստանի Հանրապետության տարածք ներմուծված չափման միջոցների վերաբերյալ մաքսային մարմինների կողմից չափագիտության լիազոր մարմնին համապատասխան տեղեկատվությունը տրամադրելու ձևը, համաձայն որի բացի չափման միջոցների վերաբերյալ տեղեկատվությունից նախատեսված է նաև տնտեսվարող սուբյեկտի անվանման, գտնվելու վայրի /ֆիզիկական անձի անվան, բնակության վայրի, անձնագրի համարի/, կոնտակտային տվյալների, հարկ վճարողի հաշվառման համարի վերաբերյալ տեղեկատվության տրամադրում: Հարկ է նկատի ունենալ, որ վերոնշյալ տվյալներն անձնական տվյալներ են, որոնք թույլ են տալիս ուղղակի կամ անուղղակի կերպով նույնականացնել անձի ինքնությունը: Անհրաժեշտ է նկատի ունենալ նաև նախագծի ընդունման իրավական հիմքերից մեկը՝ «Չափումների միասնականության ապահովման մասին» ՀՀ օրենքի 18-րդ հոդվածի դրույթները, համաձայն որոնց  ՀՀ կառավարության սահմանած կարգով պետք է նախատեսվեն տեղեկատվության տրամադրում Հայաստանի Հանրապետության տարածք ներմուծված չափման միջոցների վերաբերյալ, իսկ անձնական տվյալներ պարունակող տեղեկատվության տրամադրման վերաբերյալ դրույթներ նախատեսված չեն: ՀՀ Սահմանադրության 34-րդ հոդվածի համաձայն անձնական տվյալների մշակումը պետք է կատարվի օրենքով սահմանված նպատակով, անձի համաձայնությամբ կամ առանց այդ համաձայնության՝ օրենքով սահմանված այլ իրավաչափ հիմքի առկայությամբ: «Անձնական տվյալների պաշտպանության մասին» ՀՀ օրենքի 4-րդ հոդվածի 2-րդ մասի համաձայն անձնական տվյալները մշակվում են օրինական և որոշակի նպատակներով  և առանց սուբյեկտի համաձայնության չեն կարող օգտագործվել այլ նպատակներով: Նկատի ունենալով ՀՀ Սահմանադրության, «Անձնական տվյալների պաշտպանության մասին» և «Չափումների միասնականության ապահովման մասին» ՀՀ օրենքների պահանջները  նախագիծն անհրաժեշտ է լրամշակել՝ հանելով անձնական տվյալներին առնչվող դրույթները: 
2. Նախագծում առկա են խմբագրման և հստակեցման կարիք ունեցող դրույթներ: Այսպես՝

        1/  նախագծի վերնագրում և 2-րդ կետում «հաստատելու և» բառերից հետո անհրաժեշտ է  լրացնել «ՀՀ կառավարության» բառերը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:
        2/   Նախագծի նախաբանում  «72-րդ հոդվածի» բառերից հետո անհրաժեշտ է լրացնել «1-ին մասի» բառերը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի և 72-րդ հոդվածների պահանջները:


	Ընդունվել է

Ընդունվել է


	Կատարվել է համապատասխան փոփոխություն

Կատարվել են համապատասխան փոփոխություններ




